
INTRODUCCION:

O século XIX é o momento histérico no que se produce en Espafia a substitucién do Antigo
Réxime. O liberalismo, recolleu no seu programa a extension e profundizacion do ensino. Asi
este século sera cando o ensino secundario acade a sa formulacién e implantacion moderna.
De modo que entre 1834-1845 se desenvolve a fase de definicibn do modelo de ensino
secundario, para na etapa 1845-1857 coa Lei Moyano de 1857, consolidar a reforma.

A concepcidn tradicional distinguia dous niveis basicos no sistema educativo: 0 ensino
primario e o ensino universitario, e consideraba a segunda ensinanza como unha preparacion
da Universidade. Os gobernos liberais, asignanlle ao ensino secundario unha entidade
especifica e autbnoma, como unha educacion basica dirixida ao conxunto dos cidadans, para
favorecer o desenvolvemento dunha clase media instruida que servira de soporte econémico e
politico ao liberalismo(1).

O Instituto de segunda ensinanza de Ourense foi creado en 1845. Neste traballo abordaremos
a situacion do Instituto na disciplina de Fisica e Quimica no periodo de 1845 ata o remate do
século XIX. Faremos referencia ao desenvolvemento das diferentes materias, gastos e
alumnado, ao profesorado e libros de texto, asi como ao Gabinete de Fisica e Quimica, a
Biblioteca e sobre todo nos fixaremos no OBSERVATORIO METEOROLOXICO DO
INSTITUTO DE OURENSE. O funcionamento deste observatorio foi consecuencia da labor
do catedratico de Fisica e Quimica D.JOSE MARIA LASTRES PEREZ. Esta comunicacion
tenta sublifiar como a permanencia no seu centro por moito tempo, asi como a competencia e
as ganas de traballar son garantia da realizacion de tarefas importantes. O profesor Lastres
permaneceu na sua catedra por case que trinta anos e, asi, o Observatorio Meteoroldxico
funcionou sen interrupcion desde 1866 ata o remate do S. XIX.



O ENSINO SECUNDARIO EN GALICIA NA SEGUNDA METADE DO
SECULO XIX .

O Plan Xeral de Estudos de 1845, mais cofiecido como Plan Pidal soe considerarse como a
orixe do ensino secundario en Espafia. Ainda que algun Instituto se inaugurou antes de 1845,
a maioria deles empezaron a funcionar a partir desta data. Asi o primeiro que se abre en
Galicia é o de Lugo en 1842, e en 1845 os de Ourense, Pontevedra e Santiago; o Instituto
de Monforte constituiuse en 1848 e o da Corufa en 1862. O Plan Pidal da unha serie de
directrices para os estudos regulados por leis anteriores, é dicir, 0 primario 0 secundario e 0
universitario, e aplica uns criterios moderados caracterizados por: uniformidade dos estudos
en tddolos centros do Reino, centralizacion, secularizacion, monopolio estatal no Ensino
Universitario, Rectores nomeados pola Coroa,...Divide os Institutos de segunda ensinanza
en tres clases: 12, 22 e 32 Crea definitivamente os Institutos de Bacharelato, con gastos de
instalacién e funcionamento sufragados polas Administracions Provinciais e Locais.(3).

Os Institutos de 12 clase estaban en cidades universitarias e eran Institutos agregados a
Universidade, tamén eran cofiecidos como Facultade de Filosofia, case todolos profesores
eran da Universidade e o director tifia a categoria de decano. Os alumnos destes Institutos
podian optar & licenciatura universitaria de Filosofia, e as licenciaturas de Ciencias e de
Letras.

Os estudos no Instituto estaban divididos en dous ciclos: un primeiro elemental de cinco
cursos chamado Estudos Xerais e un segundo chamado de Ampliacién de dous cursos. Xunto
ao estudio oficial, no Instituto, existia a modalidade de ensino doméstico, que se levaba a cabo
na casa do alumno por un profesor autorizado, e a de ensino privado, en centros privados
autorizados. En ambos casos, ensino domestico e privado, seguianse os planos de estudos
oficiais. Unha cuarta categoria de ensino era o libre, que non debia seguir ese plan de estudos.

No ciclo elemental cursédbanse diversas asignaturas como: gramatica castelda, aritmética,latin,
relixion, historia,... e en 5° curso Elementos de Fisica e Quimica con hora e media diaria de
luns a sdbado, o que facia en total nove horas semanais. (CADRO 1)



CADRO 1

CICLO ELEMENTAL DO ENSINO SECUNDARIO (5 cursos)

Primeiro ano 1) Gramética Castela .Rudimentos de lingua latina
2) Exercicios de calculo aritmético. Nocions elementais de xeometria
3) Mitoloxia e principios de historia xeral
Segundo ano 1) Lingua castela. Lingua latina, sintaxe e principios de traduccién
2) Principios de moral e relixion
3) Continuacion da Historia e con especialidade a de Espafia
Terceiro ano 1) Continuacion das linguas Castela e latina; exercicios de traduccion
en ambos idiomas
2) Principios de psicoloxia, ideoloxia e loxica
3) Lingua francesa
Cuarto ano 1) Continuacion da lingua Castela; traduccion dos clasicos latinos;
composicion
2) Complemento da aritmética; alxebra ata as ecuacions de segundo
grao inclusive; xeometria; trigonometria rectilinea; xeometria
practica
3) Continuacion da lingua francesa
Quinto ano 1) Traduccién dos clasicos latinos. Elementos de retorica e poética
.Composicién
2) Elementos de Fisica con algunhas nociéns de Quimica
3) Nocidns de Historia Natural

Unha vez superados 0s cinco cursos de ensino elemental, os alumnos podian aspirar a obter o
grao de bacharel na sua respectiva Facultade: despois de ser admitido e pagar o0s
correspondentes dereitos, o aspirante tifia que se someter a un exercicio publico consistente en
contestar, durante duas horas as preguntas feitas por unha comision de censura sobre as
materias cursadas. A comisién estaba formada por cinco catedraticos de Facultade ou

Instituto, presididos polo mais antigo.

O Regulamento do Plan Pidal, fixaba a semana lectiva de seis dias, de luns a sabado, e
asignaba distinta duracidn as clases de cada materia. As Matematicas impartianse no primeiro
curso(6 horas semanais) e no cuarto (9 horas semanais). No quinto curso do ensino elemental

habia a seguinte distribucion:




Elementos de Fisica con algunhas nocions de Quimica 9 horas semanais

Nociéns de Historia Natural 3 horas semanais

Traduccion de clasicos latinos. Elementos de Retdrica e Poética. | 15 horas semanais
Composicion

O titulo VI da seccion terceira do Regulamento refirese aos medios materiais de instruccion
con que debian contar os establecementos publicos de ensino. Con respecto as aulas, dise que
debian ser capaces, claras e ventiladas, que os asentos debian estar dispostos en forma de
anfiteatro e a catedra do profesor con certa elevacion para que “poida descubrir a todos os
seus discipulos, e sexa oido con claridade”. Todo centro de instruccion publica debia contar
cunha biblioteca e un arquivo.(3).

Para os Institutos de segunda ensinanza e as Facultades de Filosofia, establécese a necesidade
de material de apoio no ensino das Matematicas e a Xeometria, da Historia, da Xeografia, da
Historia Natural e desde logo da Fisica e Quimica. Con respecto a estas ultimas materias, dise
que os Institutos e Facultades de Filosofia teran:

e Un gabinete de Fisica con todos os aparellos que esixe 0 ensino elemental desta
ciencia

e Un laboratorio de Quimica cos aparellos e reactivos necesarios

e Un patio onde se poidan facer as operacions quimicas que esixen o aire libre

Tamén € interesante salientar que as oposicions as catedras de Fisica e Quimica debian
facerse en Madrid, e que estaba contemplada a realizacion de exercicios practicos.

O Plan Pidal de 1845, que acabamos de ver sera xa reformado no seguinte curso. De todos
modos, debemos resaltar que as variacions que se producen non son comparables &s doutros
tempos, manténdose unha estructura basica que permanecera durante moitos anos.

Os que querian licenciarse en Ciencias, debian cursar en dous anos polo menos outras
asignaturas como: matematicas sublimes, quimica xeral, mineraloxia,.. que constituian
os chamados estudos de ampliacion. (CADRO 2)

CADRO 2
ESTUDIOS DE AMPLIACION . SECCION DE CIENCIAS (2 cursos)

ESTUDIOS DE AMPLIACION . SECCION DE CIENCIAS (2 cursos)

1) Matematicas sublimes
2) Quimica xeral

3) Mineraloxia

4) Zooloxia

5) Botéanica

6) Astronomia fisica




Eran necesarios outros dous cursos para licenciarse en Letras e coas duas licenciaturas
acadabase a Licenciatura en Filosofia.

Os Institutos como xa se dixo dividianse en 12,22 e 32 clase. Os de 12 clase dispoiiian do ciclo
elemental e do ciclo de ampliacion. Os de 22 clase a totalidade do ciclo elemental e os de 32
clase parte de mesmo.

A Lei Moyano de 1857 regula, novamente, os estudos primarios, secundarios e
universitarios. O Bacharelato cambia de 5 a 6 anos, 0s dous primeiros cursos encadrados no
chamado primeiro periodo e 0s outros catros cursos no segundo periodo, de modo que a
Fisica e Quimica queda no sexto curso e segue tendo nove horas semanais en seis sesions
diarias , igual que nos anteriores Plans.

Durante boa parte do século XIX, os Institutos eran financiados en base aos seus ingresos e s
aportacions locais(Deputacion e Concello). Os ingresos de fondos propios procedian de bens
e rendas do Instituto e, sobre todo, dos dereitos de matricula, emisién de certificados,etc.
Como os ingresos, xeralmente, non chegaban, os distintos apoios, institucionais e/ou
particulares, en forma de regalos de lotes de libros, coleccions de minerais, de animais,etc.
eran imprescindibles para os fondos materiais do Instituto. Os Institutos,tifian tamén moito
interese na captacion de alumnos, xa que supofiia mais ingresos, e durante practicamente todo
0 século houbo unha dura competencia entre centros oficiais e Seminarios, gafiando
habitualmente estes Ultimos. En 1887, a iniciativa do Goberno liberal, o Estado pasa a
sufragar os gastos dos Institutos, con gran alegria dos profesores.



O INSTITUTO DE OURENSE: A CREACION DA SUA CATEDRA DE
FISICA E QUIMICA.

No que sigue, comentaremos a historia da catedra de Fisica e Quimica, sinalando quen eran 0s
profesores, cales os libros de texto e cando funcionou o Observatorio.

Como fontes basicas de estudio, usamos as Memorias anuais do Instituto de Ourense, que se
empezaron a publicar o curso 1859-60(parece que existe unha de 1845, ano de fundacion do
Instituto, pero non tivemos, polo momento, acceso a ela). Estas memorias eran obrigatorias
para todos os Institutos Publicos e ian firmadas polo director, ainda que en épocas posteriores
pasou a redactalas o secretario do centro. Nestes resumes anuais faise primeiro un parte de
altas a baixas de profesorado e persoal non docente, un balance econémico do curso, relacion
do numero de alumnos, cadro de profesores cos seus horarios e asignaturas, libros de texto
empregados, relacion dos libros da Biblioteca, existencias do Gabinete de Ciencias Naturais,
do de Fisica e Quimica, do Xardin Botanico, do Observatorio Meteoroloxico, por todo esto
estas memorias constitlen un interesante material da ensinanza nesa época.(2)

O Instituto de Ourense estivo desde a sua creacion o 1 de novembro de 1845, no Antigo
Colexio da Compafiia compartindo edificio co Seminario Conciliar, na rda Santa Eufemia que
despois se chamou do Instituto e hoxe en dia Lamas Carvajal. En 1896 trasladouse a un novo
edificio construido fronte ao Xardin Botanico do Posio.(4).

Durante algins anos o Instituto contou con Observatorio Meteoroloxico con : pluvidmetro,
barémetro, termdmetro e helidgrafo e estivo facilitando datos tanto ao Servicio Meteoroloxico
Nacional como aos medios de comunicacion, ata que deixaron de pertencer ao organismo
citado ao dispofier este de observatorio propio.(5).

HISTORIA DA CATEDRA E CATEDRATICOS:

A cétedra de Fisica e Quimica, empeza a funcionar a par que o Instituto en 1845 e ao longo
dos seguintes cursos se ird dotando de material e laboratorios. O primeiro profesor foi
Antonio Valcarcel y Quiroga en 1846 coa categoria de interino. No curso 1853-54 accede
a catedra como catedratico de Real Nomeamento Luis Moréon y Limiana, que tamén seria
vicedirector e en cursos posteriores usou como libro de texto o Valledor e Chavarri.(3).

A materia impartiase seis dias & semana de luns a sabado, de sete e media a nove da mana.

O profesor Luis Moron tentou sempre o desenvolvemento do gabinete e dos materiais de
apoio, de feito entre 1855 e 1859 entraron na biblioteca do centro libros de fisica de Santos,
M. Pinault, Rico, Rodriguez e Savi e os libros de quimica de Casares, dous de Torre Mufioz
e Luna, e dous de Payen(texto e atlas de quimica industrial, edicion de 1855, en francés). No
que respecta ao gabinete arredor de 1860 era un dos mellor dotados dos institutos galegos.

Luis Moron mantivose na catedra ata o 27 de novembro de 1861, ano en que marcha para a
catedra de Fisica de Granada. E substituido en 1862 por José M2 Lastres Pérez como titular
da catedra de fisica e substituto da de Historia Natural. Lastres adoptou como libro de
texto o Gonzalez Valledor, e encargouse de recoller as observaciéns meteoroldxicas que
acompanan as Memorias do Instituto durante os seguintes 30 anos. Mantivo o anterior
libro de texto, pouco practico para a ensinanza secundaria, ata o curso 1868-69(0 que
seguramente se explica pola sta procedencia universitaria, onde non resultaba tan
desaxustado). Nese curso cambia ao Rico-Santisteban(moito mais moderno e adaptado a
secundaria). Ainda que volveu para o Valledor, despois adopta o Feliu outro libro moi
moderno e orientado a unha docencia experimental e practica.(3).



LIBROS DE TEXTO:

Revisaremos catro libros de texto, aos que tivemos acceso, e que se empregaban nos Institutos
na segunda metade do S. XIX. Non pretendemos facer unha revision exhaustiva, que
deixaremos para posteriores comunicacions, pero comentaremos 0 que mais chama a atencién
a un lector do S. XXI: os libros son a maioria de pequeno tamafio e moitas veces sen
ningunha ilustracién, dedican moitas mais paxinas a Fisica que a Quimica, conforme aos
cofiecementos da época; o indice da Fisica coincide mais ou menos co habitual nun libro de
Bacharelato de hoxe en dia, pero con moita menos extension, ademais a penas hai formulas
matematicas e cando as hai non inclien a correspondente demostracion, era en suma unha
disciplina moi memoristica. En canto & Quimica, como xa dixemos antes, estaba moito menos
desenvolvida que hoxe en dia, sé se cofiecian 61 elementos da Taboa Periddica divididos en
Metaloides e Metais, e menos que a Fisica da época, esto explica que os libros sé lle dediquen
unha terceira parte da suas paxinas. A nomenclatura quimica usada nos libros consultados
empregaba superindices en lugar dos actuais subindices, seguindo as normas do quimico
sueco Berzelius publicadas arredor do ano 1835, ainda que este mesmo autor as cambiaria un
pouco mais tarde quedando como as gque usamos actualmente. A todo esto nos referiremos
mais adiante.

Nota: estes libros podense consultar na Biblioteca Xeral da Universidade de Santiago de
Compostela e nas Bibliotecas dos Institutos citados na paxina 2.

Os libros estan ordenados cronoloxicamente:

1.-PROGRAMA DE UN CURSO ELEMENTAL DE FiSICA Y NOCIONES DE QUIMICA

VENANCIO GONZALEZ VALLEDOR Y JUAN CHAVARRI.
Catedraticos en la Universidad Central, 4% edicion, Madrid, Imprenta del Colegio de
sordomudos, 1856.

O libro é de pequeno tamafio (19x13 cm) e non ten ningun tipo de ilustracion,unicamente ao
final ten catro laminas desplegables con datos diversos. Conten un total de 478 paxinas, das
cales dedica 300 & Fisica e o resto a Quimica. No seu tempo tivo moito éxito, quizais por ser
dos primeiros textos para secundaria e tamén pola reputacion dos seus autores- catedraticos da
Universidade Central de Madrid. Proba deste éxito foi as sucesivas edicions da obra.

INDICE:

PROPIEDADES XERAIS DOS CORPOS

Consideracions xerais
Propiedades dos corpos
Medidas

Porosidade

Compresibilidade, elasticidade
Inercia, dureza, maleabilidade

MECANICA DE SOLIDOS

Forzas
Forzas concorrentes



Forzas paralelas. Momentos
Pares de forzas
Equilibrio

Ideas xerais de maquinas
Panca, balanza

Polea

Torno

Plano inclinado

Parafuso

Cantidade de movemento
Movemento uniforme
Movemento acelerado
Maquina de Atwood

MECANICA DE FLUIDOS

DO CALOR

Fala de catro fluidos imponderables: calor, luz, electricidade e magnetismo, ainda que estes
dous altimos poden resumirse nun solo: electricidade. Di que hai quen considera que calor e
luz son un mesmo, pero ainda non hai unha teoria que ligue os dous fenémenos.

Para a explicacion destes fluidos imponderables, admitiuse moito tempo a existencia de
moléculas calorificas, luminosas, que se movian no interior dos corpos e eran lanzadas de uns
a outros, dando asi lugar aos fendmenos observados. Nos nosos dias admitese un fluido
eminentemente sutil e elastico chamado éter, no cal se producen vibracions analogas s que
tefien lugar no aire pola accion dos corpos elasticos, e asi como estas producen o son, aquelas
dan lugar as acciéns que constitten o calor, a luz, a electricidade.

Xa non fala do CALORICO, como no libro de RAMOS, a pesar de que este é posterior.

DO MAGNETISMO

DA ELECTRICIDADE

ELEMENTOS DE QUIMICA pp. 307 e seguintes



2.-ELEMENTOS DE FISICA'Y QUIMICA

POR D. M. RAMOS
Obra escrita para los alumnos de la 22 ensefianza en los Institutos y Seminarios Conciliares.

Ilustrada con 144 grabados intercalados en el testo
MADRID , 1859
Libro pequeno con 360 pp.

ELEMENTOS DE FISICA

CAPITULO I: nocions preliminares, atomo, propiedades(elasticidade,compresibilidade,etc.)

CAPITULO Il : Nocions de Mecanica, forzas,polea , plano inclinado, Dinamica, movemento
rectilineo, movemento curvilineo, choques, Hidrostatica, peso do aire e presién atmosférica,
maquina pneumatica, Principio de Arquimedes, gases.

CAPITULO III: Acciéns moleculares, cristalizacion, capilaridade, movemento ondulatorio,
acustica.

CAPITULO IV: Caldrico

Caldrico, calor, temperaturas Reaumur, centigrada e Farenheight, cambios de estado,
maquinas de vapor. (p. 87)

“O caldrico é un axente imponderable, que produce en nds a sensacion de calor ou de frio,
segun a sua maior ou menor cantidade. A palabra calor serve principalmente para designar a
ciencia que se ocupa da multitude de efectos diferentes que o calérico produce nos corpos”

Hai duas teorias sobre o calérico:

a) “Fluido material, moi sutil, imponderable e incoercible que pode pasar dun punto a
outro, e que existe combinado coas moléculas dos corpos,evitando que se toquen”

b) “Outros supofien que o calor é orixinado polas moléculas dos corpos, cuxo
movemento é transmitido as moléculas dos demais...... por un fluido chamado éter.”

Esta Gltima hipdtese é a admitida pola xeneralidade dos fisicos.
( notemos que este autor, ainda escribia sobre o “cal6rico” e o “éter”).

CAPITULO V: Luz
Optica, cal6trica (reflexion, espello,...), didptrico (indice de refraccion,..), prismas, dispersion
da luz, instrumentos de dptica.

CAPITULO VI. Electricidade estética.
Electricidade por influencia,...., magnetismo.

CAPITULO VII: Electricidade dinamica.Galvanismo, electro-magnetismo,...

CAPITULO VIII: Meteoroloxia
Meteoros aéreos, meteoros acuosos, meteoros luminosos, higrometria, clima.

ELEMENTOS DE QUIMICA (p. 259)

C I: Quimica inorgéanica

O libro contén unhas nocidns de nomenclatura quimica na paxina 265.

Cofiecianse 61 elementos da T. P. , divididos en METALOIDES(O, N, C, ...) e METAIS
(K,..., Os)

Nomenclatura tradicional
Acidos oxiacidos, hidracidos: acido cloroso, acido clérico. Per, hipo

Oxidos: oxido de carbono, sales: nitrato de potasa.
Amoniaco NH?

Vexamos como era a nomenclatura e a formulacion da tipica reaccion de desprazamento do
acido sulfdrico co cinc:

HO + Zn + SO® === Zn0O,SO°® + H
Auga HO
Acido sulfdrico anhidro so?®

Acido sulfarico monohidratado SO HO

Sulfato de cinc Zn0,S0°

Hidroxeno molecular H

Notese como o hidrdxeno gas, ainda se pensaba que era atémico.

Esta nomenclatura con superindices foi proposta por Berzelius en 1835, e durante bastante
tempo estivo cuestionada, ainda que o propio Berzelius a cambiaria pola actual con subindices
sobre 0 ano 1840. De tddolos xeitos en moitos libros de texto da década dos 50 e incluso
posteriormente, se utilizaba unha ou outra nomenclatura.

En canto & Quimica Organica, o libro dedicalle poucas paxinas, conforme a o0 pouco
avanzada que estaba esta ciencia.

3.-MANUAL DE FISICA'Y QUIMICA

MANUEL RICO Y D. MARIANO SANTISTEBAN

Catedréticos de la Universidad central

Obra de texto para la 22 ensefianza

6 edicion

Ilustrado con 340 grabados en madera intercalados en el texto

Madrid, Imprenta de Manuel Minuesa

1868

480 pp.

Este libro ao igual que os dous anteriores, estaba escrito por catedraticos universitarios, e foi
usado como libro de texto durante toda a segunda metade do S. XIX en todolos Institutos de
Galicia.

INDICE:

1° parte
Propiedades xerais dos corpos

22 parte
Nociéns de Mecanica

Estatica

Dinémica

Hidrostatica

Hidrodindmica

Peso e elasticidade do aire

Medida das forzas elasticas de los gases. (manémetros)
Presion atmosférica

Magquinas pneumaéticas

Equilibrio dos corpos mergullados nos gases

32 parte

Acciéns moleculares
Atraccions e repulsions moleculares
Acustica

42 parte

Do calorico pp. 99-146

“ 0 xeo funde e a auga baixo a influenza do lume transformase en vapor. Estes dous feitos tan
cofiecidos demostra a existencia dunha causa que os produce, & cal chaméuselle calérico”.

Un corpo quente ten mais caldrico que un frio e pasallo a un frio, de aqui provén a opinion
antiga de: “o caldrico e unha sustancia material e imponderable que se desprende duns corpos
para pasar a outros”. “Na actualidade a opinién mais xeneralizada, é que o calor coma a luz,
explicanse mellor supofiendo a existencia dunha sustancia etérea en todos os espacios,a cal
atribuiselle a propiedade de presentar movementos vibratorio se ondulatorios”.

52 parte
da luz

62 parte
do magnetismo

72 parte
da electricidade

82 parte

meteoroloxia

Como anécdota, podemos sublifiar que na paxina 310 do texto aparecen as temperaturas
medias anuais de varias localidades espafiolas, onde habia Centros educativos con
Observatorio Meteoroloxico. Resaltamos dias poboacidns Santiago de Compostela onde o
observatorio dependia da Universidade e o encargado na época era o famoso catedratico de
Quimica Antonio Casares Rodriguez, e a vila de Vergara onde no seu Seminario Patri6tico
daba clase daquela José Alfageme y Oliva, que logo seria trasladado a Santiago como
catedréatico de Fisica e Quimica do Instituto Xelmirez ata a sta xubilacion. Este Seminario de
Vergara foi un dos precursores da ciencia en Espafa, antes de que esta existira como
disciplina universitaria e nel chegou a dar clases o quimico francés Proust.

Elementos de Quimica pp. 341 e seguintes.

4.-CURSO ELEMENTAL DE FISICA EXPERIMENTAL Y APLICADA Y NOCIONES DE
QUIMICA INORGANICA

Para uso de los establecimientos de 22 ensefianza, Seminarios y Escuelas Normales.
Por: BARTOLOME FELIU Y PERES

Catedratico por oposicién de la referida asignatura en el Instituto Provincial de Teruel.
22 edicion, aumentada y corregida, con 400 figuras a lo largo del texto.

Valencia, Imprenta de José Rius, Plaza de S. Jorge, 1874

Este é profesor de secundaria, non coma 0s outros autores que eran da Universidade.

Ten un prologo da 12 ed. de set. de 1872: aqui explica que trata de facer un texto intelixible
para os alumnos de Instituto, tivo éxito porque aos dous anos agotouse a 12 ed.

Tamén hai un prologo da 22 ed.
O libro ten 530pp. E un formato mais grande que 0s outros.
Para uso de los establecimientos de 22 ensefianza, Seminarios y Escuelas Normales.

Teoria do calorico, defendida por: Newton, Biot e Laplace, aplicables ao calor e & luz: tanto
unha como outra son sustancias imponderables lanzadas polos corpos quentes ou luminosos,..
cando encontran outro corpo as veces se reflicten e outras penetran no seu interior e se
combinan con eles. Os axentes chamanse o calorico e o luminico.

Dificultades: os corpos non varian de masa por moi quentes que estean.

Teoria das ondulacions: desde o século XVII, promovida por Descartes, Huyghens e
Fresnel; o calor e a luz non son sustancias sendn movementos vibratorios, que se transmiten
dun corpo a outro como as vibracions dun corpo sonoro.

Dificultades: a transmision polo espacio planetario onde non hai aire, hoxe admitese que non
hai baleiro absoluto senon un fluido sutilisimo chamado éter.

OBSERVATORIO METEOROLOXICO DO INSTITUTO DE OURENSE.

As observacions empezaron o ano 1866, gracias ao labor do catedratico de Fisica, José
Maria Lastres Pérez; seguiron durante dez anos, publicandose os resultados nas memorias
de cada ano. en 1878 publicouse un resumo de todo o decenio anterior. A descricion do
Observatorio e de todo os aparellos aparece nas memorias de1886 e seguintes.

No curso 1863-64 no Gabinete de FQ prepararonse dous locais, un para maquinas e outro para
observacions meteoroldxicas, con barémetro e o seu termometro, e outros dous termometros
de maxima e de minima. Nel recdllense desde o 1 de marzo de 1864 a presion e temperatura,
ademais da direccién do vento e o estado do ceo.

Todas estas melloras no Gabinete foron levadas a cabo polo catedratico numerario de FISICA
E QUIMICA, JOSE MARIA LASTRES PEREZ, que tomou posesion da sta praza o 12 de
marzo de 1863 e permaneceria nela ata o seu pasamento o 1 de decembro de 1891 (28 anos).
Ao longo deste tempo o observatorio funcionou de maneira descontinua ( ou eso é o0 que se
reflicte nas Memorias).

O primeiro ano que aparece nas Memorias é 1866 (TABOA 1)
As observacions son diarias, medindo a presion e temperatura as 9 da mafia e as 3 da tarde.

BAROMETRO: altura en mm, maxima, minima e media
TERMOMETRO: temperatura media diaria, madxima e minima.

PLUVIOMETRO: auga caida no mes en mm, méxima altura nun dia, nimero de dias que
choveu no mes

ANEMOMETRO: numero de dias de cada mes, en que reinaron os ventos dos rumbos
principais: N, N-E, E, S-E, S, S-O, O, N-O

AO FINAL DA TABOA FIGURA UN RESUME DO ANO:
PRESION ATMOSFERICA:

Media anual as 9 da mana

Media anual as 3 da tarde

Maéaxima anual absoluta
Minima anual absoluta

PLUVIOMETRO:

Total auga recollida: 879 mm
Total de dias que choveu: 72
Altura méaxima do pluviémetro: 36 mm 23 de setembro

TERMOMETRO:

Media anual: As 9 da mana
As 3 da tarde

Méxima (absoluta) 29,5°C 14 de xullo
Minima (absoluta) -4°C 23 de decembro

Non aparecen nestas Memorias de 1866-1867 a descricion dos instrumentos meteoroloxicos
usados, si aparece unha detallada na edicion de 1886-1887.

Nas memorias do curso 1878-79, aparece unha taboa co resumo do decenio 1867-1876
(TABOA 1)

Os datos mais salientables son:

TEMPERATURAS:
temperatura media absoluta no decenio 16,2 °C

Temperatura maxima absoluta no decenio 35,3 °C 0 18 de Xullo de 1871
Temperatura minima absoluta no decenio -8°C o 5 de Xaneiro de 1868

PRECIPITACIONS:

Precipitacion media anual no decenio 1067 mm
Ano de mais precipitacions 1876 con 1525 mm

Dia que rexistrou mais precipitacions : 110 mm o 15 de Decembro de 1868

Nas memorias do curso 1886-87, faise unha descricién exhaustiva do novo Observatorio
Meteoroldxico, situado nun local propio y cun instrumental moito mais completo que na etapa
anterior.

Lonxitude ao O. de Madrid 40° 10’ 30”
Latitude ao N. 42° 20’ 00”
Altitude en metros 141’ 16

A estacion esta emprazada sobre o edificio do Instituto nun templete de dous corpos
construido para tal fin e no cal estan instalados os aparatos de observacion.

O barémetro encontrase no piso principal no salon de profesores, onde dadas as boas
condicidns do mesmo, a temperatura varia pouco.

A instalacion dos aparatos € a seguinte:

» No piso primeiro do Instituto a 141,6 m sobre o nivel do mar:

¢+ Un barometro de mercurio de cubeta ancha e de fondo
fixo e escala decimal mobil do constructor M.TONNELOTO DE PARIS, para determinar a
presion atmosférica.

No observatorio situado sobre 0 mesmo edificio a 150 m sobre o nivel do mar.Dentro

dun facistol de madeira orientado ao Norte:

% Dous termometros de mercurio iguais, formando psicrémetro para determinar a
temperatura e o estado higrométrico do aire.

% Un termometro de maxima, de mercurio resgardado do sol para determinar a
temperatura maxima do aire durante o dia.

% Outro termdmetro de alcohol para determinar a temperatura minima do aire.

Na parte exterior do mesmo facistol:

¢+ Un termOmetro de mercurio de esfera negra para determinar a temperatura baixo a
accion directa dos raios solares.

¢+ Outro termdmetro de alcohol de minima, con reflector para o estudo da irradiacion
terrestre, é dicir, o enfriamento que se produce durante a noite a ceo descuberto.

*
L X4

Na balaustrada da terraza:

% Un pluviometro para medir a cantidade de chuvia

< Un evaporimetro PICHE para apreciar directamente a cantidade de auga
evaporada.

Sobre tres pes suxeitos ao piso do Observatorio:

K/

+« Un anemdmetro DE ROBINSON para medir a velocidade do vento

Sobre una barra que atravesa o piso do observatorio:
« Unha veleta construida polo Sr. COBO, instrumentista do Observatorio
Astronémico de Madrid, segundo as instruccions de D. Miguel Merino, e instalada

0 1° de Xuio de 1886.

CONCLUSIONS:

No traballo tratamos de describir como era o ensino secundario na segunda metade do século
XIX, cando se crean precisamente a maioria dos Institutos gracias a Lei Pidal de 1845.

Estes Institutos, ainda que con profesorado pagado directamente polo Ministerio, dependian
no resto dos gastos das Administracions Locais e Provinciais e de donacions particulares;
houbo que esperar case ata 0 século XX para que o estado se fixese cargo de todo.

Falase tamén dos profesores, que como agora eran interinos ou propietarios, pero eran estes
ultimos os que podian levar un proxecto a longo prazo, como o mantemento dun Observatorio
Meteoroloxico.

No traballo centramonos no Instituto de Ourense, creado ao igual que o de Pontevedra e
Santiago en 1845, e describimos 0s seus recursos materiais € humanos.JOSE MARIA
LASTRES PEREZ, catedratico de Fisica e Quimica durante 30 anos no Instituto de Ourense
foi o responsable da creacion e mantemento do OBSERVATORIO METEOROLOXICO DO
INSTITUTO DE OURENSE.

O Observatorio estaba moi ben dotado para a epoca con: termdémetro de maxima e de minima,
higrometro, bardmetro de mercurio de alta precision, heliégrafo,...

O Observatorio estivo subministrando datos tanto ao Instituto Nacional de Meteoroloxia
como aos medios de comunicacion ata que este dispuxo de observatorio propio.

No decenio 1867-1876, a maxima temperatura foi o 18 de xullo de 1868 con 35,3 °C. A
primeira conclusion que podemos sacar é que a temperatura na cidade de Ourense aumentou
considerablemente ao longo destes case 150 anos, xa que os 35 °C supéranse facilmente, en
distintos dias, durante varios meses do ano.

